
Aithisg le Luchd-sgrudaidh Foghlaim na Banrigh a’ déiligeadh ri
taobhan foghlaim den mholadh le Comhairle na Gaidhealtachd gus
sgire-fhoghlaim Foghlam Meadhan Gaidhlig a steidheachadh airson
Bun-sgoil Ath Tharracail. Gabhaidh an sgire-fhoghlaim Ur seo thairis
na sgirean-foghlaim tro mheadhan na Beurla ann am Bun-sgoil Ath
Tharracail, Bun-sgoil Shron an t-Sithein agus Bun-sgoil Chille
Chombhain.

Tha am moladh seo cuideachd a’ steidheachadh na sgire-foghlaim a
tha ann an-drasta airson Ard-sgoil Aird nam Murchan far am bi an
sgire-foghlaim airson Ard-sgoil Aird nam Murchan a’ buntainn ri
Foghlam Meadhan Gaidhlig agus na Beurla.

An t-Samhain 2021



1. Ro-radh

1.1  Chaidh an aithisg seo bho Fhoghlam Alba ullachadh le Luchd-sgrudaidh Foghlaim na
Banrigh (Luchd-sgrudaidh na Banrigh) ann an co-reir ri teirmichean Achd Sgoiltean (Co-
chomhairleachadh) (Alba) 2010 (“Achd 2010”). S e adhbhar na h-aithisg seo beachdachadh
neo-eisimeileach agus neo-phairteach a libhrigeadh air moladh Comhairle na Gaidhealtachd gus
sgirean-foghlaim a steidheachadh airson Foghlam Meadhan Gaidhlig. Tha mion-fhiosrachadh
goirid ann an Roinn 2 na h-aithisge air a’ phroiseas chonaltraidh. Tha Roinn 3 na h-aithisge ag
innse beachdachadh Luchd-sgrudaidh na Banrigh air taobhan foghlaim a’ mholaidh, a’ gabhail
a-steach beachdan cudromach aig luchd-comhairle. Tha Roinn 4 a’ toirt gearr-chunntas air
ard-shealladh Luchd-sgrudaidh na Banrigh air a° mholadh. Nuair a gheibhear an aithisg seo, tha
Achd 2010 ag ordachadh gum bi a’ chomhairle a’ beachdachadh air agus an uair sin ag ullachadh
aithisg co-chomhairleachaidh dheireannach. Bu choir gum bi an aithisg seo an luib aithisg
co-chomhairleachaidh dheireannach na comhairle, comhla ri mineachadh air ciamar, ann an
crioch a chur air a mholadh, a rinneadh ath-sgrudadh air a’ chiad mholadh, a’ gabhail a-steach
gearr-chunntas air puingean a chaidh a thogail anns a’ phroiseas chonaltraidh agus freagairt na
comhairle riutha. Feumaidh a’ chomhairle an aithisg co-chomhairleachaidh dheireannach aca
fhoillseachadh tri seachdainean mus gabh iad an co-dhunadh mu dheireadh.

1.2  Bheachdaich Luchd-sgrudaidh na Banrigh air:

. na buaidhean a dh’fhaodadh a bhith aig a’ mholadh air clann agus 6ganaich sna sgoiltean;
agus luchd-cleachdaidh sam bith eile; clann a bhios nan sgoilearan taobh a-staigh da
bhliadhna bho chaidh am paipear molaidh fhoillseachadh; agus clann agus oganaich eile
ann an sgire na comhairle;

. buaidhean coltach sam bith eile aig a’ mholadh;

. ciamar a tha a’ chomhairle an duil a bhith a’ lughdachadh no a’ seachnadh bhuaidhean
dona sam bith a dh’fhaodadh tighinn am barr bhon mholadh; agus

. na buannachdan foghlaim a tha a’ chomhairle an duil a thig bho thoirt gu buil a’ mholaidh,
agus adhbharan na comhairle airson nam beachdan seo a ruigsinn.

1.3  Ann a bhith ag ullachadh na h-aithisg seo, ghabh Luchd-sgrudaidh na Banrigh na
gniomhachasan seo os laimh:

o lathaireachd aig a’ choinneimh phoblaich bhiortual air a chumail air 29 Sultain 2021 a
thaobh molaidhean na comhairle;

. beachdachadh air a h-uile sgriobhainn iomchaidh a chaidh a sholarachadh leis a’
chomhairle a thaobh a’ mholaidh, gu sonraichte aithris nan sochairean foghlaim agus
sgriobhainnean co-chomhairleachaidh ceangailte, freagairtean sgriobhte agus labhairteach
bho pharantan is eile; agus

. beachdachadh bhiortual le luchd-comhairle buntainneach.

2. Proiseas Co-chomhairleachaidh

2.1  Ghabh Comhairle na Gaidhealtachd os laimh co-chomhairleachadh air a° mholadh/na
molaidhean aca a thaobh Achd Sqgoiltean (Co-chomhairleachadh) (Alba) 2010. Ruith an
co-chomhairleachadh foirmeil bho 23 Lunastal 2021 gu 8 Damhair 2021. Chaidh am paipear
molaidh a sgaoileadh gu raon farsaing de luchd-uidhe agus daoine le com-pairt sa chuis. Chaidh
cuireadh a thoirt do luchd-compairt freagairt a thoirt don cho-chomhairleachadh reachdail le litir no
gu dealanach. Fhuaras ochd freagairtean. Chuir Bord na Gaidhlig mar chomhairliche reachdail taic
ris na molaidhean. Dh’iarr iad gum biodh plana soilleir aig a’ chomhairle airson Foghlam Meadhan

Gaidhlig a thoiseachadh aig Bun-sgoiltean Aird Ghobhar agus Loch Alainn, stéidhichte air tidh
pharantan. Thug Comann nam Parant fa-near gum faodadh am moladh parantan a thaladh gu
Foghlam Meadhan Gaidhlig. Thuirt iad nach eil seo co-ionann ri Foghlam Meadhan Gaidhlig a
bhith ri fhaighinn anns gach sgire. Chaidh beachdan chloinne agus dhaoine oga aig ire na
bun-sgoile a shireadh. Bha seo a’ toirt a-steach clann a dh’ionnsaich tron Ghaidhlig agus tron
Bheurla. Chuir iad an céill an dealas airson a bhith ag ionnsachadh a’ chanain agus bha iad soilleir
mu na buannachdan a thainig as. Air feadh Foghlam Meadhan Beurla agus Gaidhlig, bhruidhinn
clann air astar siubhail fada don sgoil agus buaidh suidheachadh nan rathaidean air an t-siubhal
sin. Bha clann soilleir gum bu choir Foghlam Meadhan Gaidhlig a bhith ri fhaighinn dhaibhsan a
bha airson an t-slighe seo a thaghadh ann am foghlam na h-Alba. Dh’aithnich an fheadhainn ann
am Foghlam Meadhan Beurla an luach a bhith ag ionnsachadh na Gaidhlig mar chanan a
bharrachd.

2.2 Chum a’ chomhairle coinneamh phoblach bhiortual. Stéidhich oifigearan feallsanachd
airson nam molaidhean, bheachdaich iad air ard-bhuannachdan foghlaim agus dh'iarr iad
beachdan bhon luchd-frithealaidh. Bha 18 an lathair aig a’ choinneimh seo. Bha dragh aig
luchd-frithealaidh mu:

. reachdas airson a bhith a’ stéidheachadh solar ur Foghlam Meadhain-Ghaidhlig;

. cur air adhart Foghlam Meadhan Gaidhlig do pharantan:

. farsaingeachd na sgire-foghlaim Meadhain-Ghaidhlig; agus

. mar a chuidicheadh am moladh a’ chomhairle gus an targaid aca a choileanadh airson na

h-aireimh de dhaoine oga ann am Foghlam Meadhan Gaidhlig a mheudachadh.

2.3 Isiad na cuspairean a thogadh ann am freagairtean sgriobhte agus labhairteach:

. a h-uile bun-sgoil de bhuidhinn-sgoile cho-cheangailte Aird nam Murchan a bhith air a
ghabhail a-steach don sgire-fhoghlaim;

. stéidheachadh solar ur airson Foghlam Meadhan Gaidhlig; agus

. cumail suas foghlam ann an sgire dhuthchail.

3. Taobhan foghlaim a’ mholaidh

3.1 Tha am moladh seo le Comhairle na Gaidhealtachd, ma théid aontachadh, a’
foirmealachadh na sgire-foghlaim a tha ann an-drasta airson Ard-sgoil Aird nam Murchan mar a
bhith a’ buntainn ri Foghlam Meadhan Gaidhlig cuideachd. Tha seo a’ comhdach sgire dhuthchail.
Feumaidh cuid de dhaoine 0ga aig irean ard-sgoile aite-fuirich air faloh bhon dachaigh tron
t-seachdain air sgath an astar siubhail. Tha aon sgoil-araich agus aon sholar bun-sgoile airson
Foghlam Meadhan Gaidhlig taobh a-staigh na buidhne-sgoiltean co-cheangailte airson Ard-sgoil
Aird nam Murchan. Tha iad stéidhichte aig Bun-sgoil Ath Tharracail. Thathas a’ moladh gun téid
sgire-fhoghlaim Bun-sgoil Ath Tharracail a leudachadh gu bhith a’ toirt a-steach Bun-sgoil Shron
an t-Sithein agus Bun-sgoil Chille Chomhain. Bhiodh seo na sgire-foghlaim airson Foghlam
Meadhan Gaidhlig. Tha seo a’ fagail da bhun-sgoil taobh a-muigh na sgire-foghlaim a thathas a’
moladh airson Foghlam Meadhan na Gaidhlig. Is iad seo Bun-sgoiltean Loch Alainn agus Ard
Ghobhar. Is e adhbhar na comhairle gun a bhith a’ toirt a-steach nan sgoiltean air fad gum
feumadh clann astar fada a shiubhal. Dh'aontaich mor-chuid de luchd-uidh a bha an sas anns @’
cho-chomhairleachadh seo leis mar a bha a’ chomhairle air direach cuid de bhun-sgoiltean a thoirt
a-steach do na sgirean-foghlaim a chaidh a mholadh. Ach, tha grunn dhoighean anns an urrainn
don chomhairle droch bhuaidhean a lughdachadh.

3.2  Tha Luchd-sgrudaidh na Banrigh den bheachd gu bheil cuisean co-ionannachd agus
cothromachd ann a bu choir fiosrachadh a thoirt do dhealbhadh ro-innleachdail na comhairle san
am ri teachd, nan deigheadh am moladh air adhart. Tha cha mhor a h-uile neach-uidh gu math
dochasach mu fhas Foghlaim Meadhan Gaidhlig taobh a-staigh na buidhne-sgoiltean
co-cheangailte. Tha solar na sgoil-araich air a libhrigeadh gu h-iomlan tron Ghaidhlig aig an am
seo. Tha seo stéidhichte air iarrtas pharantan. Tha a’ mhor-chuid de chlann aig Bun-sgoil Ath
Tharracail a’ roghnachadh ionnsachadh tron Ghaidhlig. Tha eolaichean-cuspair san ard-sgoil a’
meudachadh dhoighean anns am faod daoine oga ionnsachadh tron Ghaidhlig. Bu choir don
chomhairle mion-sgrudadh a dhéanamh air adhbharan an t-soirbheachaidh seo gus taic a thoirt do
fhas a bharrachd de Ghaidhlig anns a’ bhuidhinn-sgoiltean cho-cheangailte. Dh’fhaodadh seo
cuideachadh le bhith a’ déanamh cinnteach gu bheil comas aig a h-uile parant taobh a-staigh na
buidhne-sgoiltean co-cheangailte seo, a tha airson faighinn gu Foghlam tro Mheadhan na
Gaidhlig, sin a dhéanamh. Aig a’ choinneimh phoblaich, nochd parantan uidh ann a bhith &’
stéidheachadh solar Foghlam Meadhan Gaidhlig aig Bun-sgoil Loch Alainn. Tha a’ chombhairle air
a radh gun dean iad tuilleadh sgrudaidh air seo. Bu choir dhaibh cuideachd dearbhadh ciamar a
lughdaicheas iad cnapan-starra a thaobh an riatanais san stiuireadh reachdail gu bheil feum air
‘co-dhiu coignear chloinne’ a bhith ann gus solar Foghlaim Meadhan Gaidhlig a stéidheachadh.
Thathas ag aithris nach eil an aireamh riatanach de chlann so-dheanta, no comasach a
choileanadh san sgire dhuthchail seo. Ged a tha proiseas steidhichte ann an reachdas, faodaidh
an t-ughdarras ionadail fhéin solar ur Meadhain-Ghaidhlig a thoiseachadh far a bheil uidh ann. Le
bhith a’ déanamh seo, bu choir dhaibh aire a thoirt do cho-theacsaichean duthchail. Chaidh
beachd a nochdadh gum faoidte moran a bharrachd a dheanamh gus Foghlam Meadhan Gaidhlig
a chur air adhart do pharantan ann an doigh chunbhalach agus laidir. 'S e dleastanas reachdail a
th’ ann an seo.

3.3 Tha ard-stiuirichean taobh a-staigh na buidhne-sgoiltean co-cheangailte gu math
mothachail air co-theacsan ionadail agus duthchail nan sgoiltean aca. Bha iad a’ bruidhinn mu
bhith a’ daingneachadh l&irsinn airson ‘dearbh-aithne Aird nam Murchan’. Cdmhla ri beagan eile,
b’ e am miann aca gun a bhith a’ call sgoilearan bho Bhun-sgoil Aird nan Gobhar tro bhith a’ cur
iarrtasan suidheachaidh gu sgoiltean eile. Anns an aithisg dheireannaich, bu choir don chombhairle
a bhith nas soilleire air mar a lughdaicheas iad cnapan-starra do dh’iarrtasan bho pharantan san
am ri teachd airson Foghlam Meadhan Gaidhlig aig Bun-sgoiltean Loch Alainn agus Ard nan
Gobhar. Bu choir seo gabhail a-steach déiligeadh ri cnapan-starra leithid nan cosgaisean
comhdhail agus an clar-sgoilearan nas lugha a dh'fhaodadh nochdadh ann am foghlam duthchail.
Bu choir don chomhairle cuideachd a bhith soilleir air mar a tha am moladh aca a’ toirt taic do
leudachadh uairean saor an-asgaidh maoinichte a tha rim faighinn tron Ghaidhlig airson clann aois
tri gu coig bliadhna. Bu choir don aithris air buannachd foghlaim a bhith a’ toirt a-steach mar a tha
am moladh a’ dol a chuideachadh na comhairle a’ coileanadh targaidean a’ phlana Ghaidhlig aca
airson nan irean ard-sgoile. Tha seo na phairt de churraicealam bogaidh leantaileach 3-18.

3.4  Airson cuid de chlann a tha ag ionnsachadh tron Bheurla, tha cothromachd a’ ciallachadh
gu bheil cothrom aca air ionnsachadh leantaileach Gaidhlig de dh’ard-chaileachd mar chanan a
bharrachd. Tha an t-slighe seo cuideachd a’ cur gu mor ri bhith a’ coileanadh thargaidean a
thaobh dealbhadh na comhairle airson na Gaidhlig. Tha e cuideachd bunaiteach do
‘dhearbh-aithne Aird nam Murchan’. Bu choir an aithris air buannachd foghlaim a bhith a’ toirt
a-steach mar as urrainn do chlann is daoine 6ga ann am Foghlam Meadhan Beurla a bhith ag
ionnsachadh na Gaidhlig gu cunbhalach agus gu leantaileach mar dhoigh air cothromachd a
bhrosnachadh. Ann a bhith a’ déanamh seo, bu choir soilleireachd a bhith ann mu na diofar
bhuilean bho Ghaidhlig (Luchd-ionnsachaidh) agus Foghlam Meadhan Gaidhlig.

3.5 Feumaidh aithisg dheireannach na comhairle, ma théid am moladh air adhart, a bhith a’
toirt a-steach ullachaidhean airson dleastanas curaim agus dion do chlann a tha a’ déanamh
thursan fada air busaichean gus faighinn gu Foghlam Meadhan Gaidhlig.

4. Gearr-chunntas

Tha Luchd-sgrudaidh na Banrigh air beachdachadh air moladh Comhairle na Gaidhealtachd gus
sgirean-foghlaim a stéidheachadh airson Foghlam Meadhan Gaidhlig aig Ard-sgoil Aird nam
Murchan agus Bun-sgoil Ath Tharracail. Tha Luchd-sgrudaidh na Banrigh ag aontachadh gu bheil
comas aig a’ mholadh buannachdan foghlaim a libhrigeadh. Ach, tha pairtean den mholadh
fhathast rim beachdachadh. Tha seo airson deanamh cinnteach gu bheil cothromachd agus
co-ionannachd aig gach neach-ionnsachaidh a tha a’ dol air adhart gu Ard-sgoil Aird nam Murchan
san ionnsachadh aca den Ghaidhlig agus tron Ghaidhlig. Anns an aithisg dheireannaich aca,
feumaidh a’ chomhairle déanamh soilleir ciamar a ni parantan iarrtasan san am ri teachd airson
solar Foghlaim Meadhan Gaidhlig a bharrachd a steidheachadh, a reir Achd an Fhoghlaim (Alba)
2016. Bu choir dhaibh sin a dhéanambh le aire shonraichte do sgirean duthchail. Feumaidh iad
cuideachd cnapan-starra cothromachd san am ri teachd a lasachadh, leithid cosgaisean
comhdhail agus ruigsinneachd air trath-ionnsachadh agus curam-cloinne tron Ghaidhlig.
Dh’fhaodadh sin parantan a bhacadh bho iarrtas a chur a-steach airson Foghlam Meadhan
Gaidhlig. Bu choir ro-innleachd shoilleir a bhith aig a’ chomhairle gus na buannachdan agus na
cothroman airson Foghlam Meadhan Gaidhlig a chur air adhart ann an doigh leantainneach, laidir.
Bu choir dhaibh cuideachd barrachd fiosrachaidh a thoirt seachad air mar a shiubhlas clann gu
sabhailte thar astar fada.

Luchd-sgrudaidh na Banrigh
An t-Samhain 2021

